
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 100

பண்பு உடையார்ப் பட்டு, உண்டு உலகம்; அது இன்றேல், மண் புக்கு மாய்வதுமன். 996 நல்ல குணங்கள் நிரம்பிய சான்றோர்களின் நன்மையான செயல்களினால், உலகம் நல்வாழ்வு பெற்று இயங்குகிறது. இல்லாவிட்டால் அது மண்ணில் புதைந்து அழிந்து போய் விடும். அரம் போலும் கூர்மையரேனும், மரம் போல்வர், மக்கட் பண்பு இல்லாதவர். 997 அரத்தைப் போல, கூர்மையான அறிவு உள்ளவர் ஆனாலும் மக்களுக்கு உரிய குணம் இல்லாதவர் மரத்தைப் போன்றவரே! நண்பு ஆற்றார் ஆகி, நயம் இல செய்வார்க்கும், பண்பு ஆற்றாராதல் கடை. 998 தம்மோடு நட்புக் கொள்ளாமல், தீமை செய்கின்ற வரிடத்தில், பண்போடு நடந்து கொள்ளாதது இழிவைத் தரும். நகர் வல்லர் அல்லார்க்கு மா இரு ஞாலம், பகலும், பாற் பட்டன்று, இருள். 999 பிறரோடு கூடிப் பேசி, மகிழ்ச்சியோடு வாழ முடியாதவருக்குப் பரந்த உலகமானது சூரிய வெளிச்சம் உள்ள பகல் பொழுதுகூட, இருள் போலத் தோன்றும். (இன்பம் அனுபவிக்க முடியாதவருக்குத் துன்பமாகத் தெரியும்.) பண்பு இலான் பெற்ற பெருஞ் செல்வம் - நன் பால் கலம் தீமையால் திரிந்தற்று. f{}{}{} அசுத்தமான பாத்திரத்தில் நல்ல பாலை ஊற்றி வைத்துக் கெட்டுப் போவது போல், நல்ல குணம் இல்லாதவனுக்குக் கிடைத்த பெரும் செல்வமானது யாருக்கும் பயன் தராது.

